Захирлын 2010 оны 5-р сарын 17-ны өдрийн 

100 тоот тушаалын хавсралт №1
ДОКТОРАНТ АТТЕСТАТЧЛАХ ЖУРАМ
 

Нэг.
Нийтлэг үндэслэл 

1.1. Энэхүү журмын зорилго нь СЭЗДС-д докторантурт суралцагчийг аттестатчлахтай холбоотой харилцааг зохицуулахад оршино.
1.2. СЭЗДС-ийн докторантыг аттестатчлах зорилго нь тэдний сургалт судалгааны ажлын явцыг хянах, үнэлж дүгнэх,  докторантын эрдэм шинжилгээний ажлын чанарыг дээшлүүлэхэд оршино.  
1.3. Энэхүү журам нь СЭЗДС-ийн Докторын сургалтын журмын 12.9-12.10 дугаар заалтууд болон бусад холбогдох хууль, эрхзүйн актын хүрээнд үйлчилнэ.
Хоёр. Аттестатчлалын зохион байгуулалт
2.1
Докторын сургалтыг СЭЗДС-ийн Эрдэм Шинжилгээ Судалгаа Докторантурын алба мэргэжлийн тэнхимүүдтэй хамтран зохион байгуулна. 
2.2 Хичээлийн жилийн эцэст харъяалах тэнхим нь Хөтөлбөрийн мэргэжлийн зөвлөлийн хамт докторант тухайн хичээлийн жилийн сургалт-судалгааны ажлын төлөвлөгөөг /зөвлөх комиссоор батлуулсан төлөвлөгөөг/ биелүүлсэн эсэхийг үнэлж атестатчилна. 

2.3 Докторант аттестатчлах комисс нь эрдмийн зөвлөлийн гишүүн, хөтөлбөрийн мэргэжлийн зөвлөлийн гишүүн, тэнхимийн багш нарын төлөөлөл бүхий эрдмийн зэрэг цолтой 5 хүний бүрэлдэхүүнтэй байна.

2.4 Аттестатчлалын комиссын бүрэлдхүүнийг тэнхимийн эрхлэгчдийн саналыг үндэслэн СЭЗДС-ийн захирлын тушаалаар батлана.  
2.5 Докторант аттестатчлалын комиссын бүрэлдэхүүний өмнө судалгааны ажлын явцыг танилцуулах илтгэл тавих, судалгааны ажлын үр дүн болон бүтээлээ танилцуулна.  

Гурав. Комиссын эрх
3.1 Комисс нь докторантын сурлагын дүн, ирцийн байдал,  сургалт судалгааны ажлын явцын талаарх мэдээллийг Эрдэм Шинжилгээ Судалгаа Докторантурын Албанаас авах эрхтэй.

3.2. Комисс нь докторантын судалгааны ажлын явцыг тодорхойлохтой холбогдсон шаардлагатай мэдээлэл, материалыг докторантаас  шаардах эрхтэй.

3.3. Комисс нь докторантын сургалт- судалгааны ажлын явцыг үнэлж цаашид дэвшүүлэх сургах эсэхийг шийдвэрлэнэ.

3.4. Шаардлагатай үед докторантыг уг хөтөлбөрөөс хасах хүртэл шийдвэрийг сургуулийн захиралд оруулах эрхтэй. 

Дөрөв. Комиссын үүрэг
4.1.
Докторант аттестатчлах комиссын гишүүд  нь докторантын сургалт, судалгааны ажлын явцыг үнэлнэ. 

4.1.1 Докторантын сургалтад оролцсон оролцоог үнэлнэ. 


4.1.2 Докторантын сургалтын явц, бие даалтын ажлын гүйцэтгэл, үр дүн, цаг хугацаандаа биелүүлж байсан эсэхийг үнэлнэ. 


4.1.3 Судалгааны ажлын явцтай танилцаж үнэлэлт дүгнэлт өгнө. 

4.1.4 Докторантыг сургалт судалгааны ажилдаа анхаарвал зохих зөвлөмж, удирдлагаар хангана. 

